
Broj:  02-05-20600-1/14
Sarajevo, 07.07.2014. godine

Na osnovu  čl.  22.  i  24.  stav  (4)  Zakona  o  Vladi  Kantona  Sarajevo  (“Službene  novine 
Kantona  Sarajevo”,  broj:  24/03  –  Prečišćen  tekst),  Vlada  Kantona  Sarajevo,  na  30. 
Vanrednoj sjednici održanoj  07.07.2014. godine, donijela je

 

Z A K L J U Č A K

1. Prihvata se Izvještaj o zaduženju Kantona Sarajevo za kredit kod Razvojne banke Federacije BiH 
u iznosu od 13.174.400,00 KM.

2.  Izvještaj  iz   tačke  1.  ovog  Zaključka  dostavit  će  se  Skupštini  Kantona  Sarajevo  radi 
obavještavanja  o nastalom zaduženju Kantona Sarajevo kod Razvojne banke Federacije BiH.
 
3. Izvještaj iz  tačke 1. ovog Zaključka dostavit će se Federalnom ministarstvu finansija/financija 
radi obavještavanja  o nastalom zaduženju Kantona Sarajevo kod Razvojne banke Federacije BiH.

                                                                                    VRŠILAC FUNKCIJE  PREMIJERA
                                                                                      
                                                                                        Muhamed Kozadra, dipl. ecc.

Dostaviti:
1.  Predsjedavajućoj Skupštine Kantona Sarajevo
2.  Skupština Kantona Sarajevo
3.  Premijeru Vlade Kantona Sarajevo
4.  Ministarstvu finansija
5.  Evidenciji 
6.  Arhivi

Sarajevo, 25.06.2014. godine

IZVJEŠTAJ O NASTALOJ OBAVEZI

Članom 1. Budžeta Kantona Sarajevo za 2014. godinu planirano je zaduživanje kod domaćih 
banaka dugoročnim kreditom u iznosu od 13.174.400,00 KM, za  finansiranje  kapitalnih 
projekata planiranih članom 6. Budžeta.

Na osnovu ovlaštenja Vlade, Ministarstvo finansija je provelo postupak javnih nabavki, ali 
nije bilo prijavljenih dobavljača za finansiranje ukupnog iznosa zaduženja.  Razvojnoj banci 
Federacije BiH podnesen je Zahtjev za kredit i dostavljena tražena dokumentacija, nakon 
čega su ponuđeni  najpovoljniji  uslovi  kreditiranja  za cjelokupan iznos  od 13.174.400,00 
KM. Kreditni odbor Razvojne banke Federacije BiH 18.06.2014. godine, pod br: 316-6483-
VII/14, donio je Odluku o odbravanju kredita Kantonu Sarajevo.

Kreditna sredstva odobrena su pod sljedećim uslovima:
-    ukupan iznos kredita.............................................13.174.400,00 KM 
-    rok otplate.............................................................5 godina
-    grace period......................................................... 1 godina (uključen u rok otplate)
-    kamatna stopa...................................................... 5,0 %  na godišnjem nivou
-    provizija Banke.....................................................1 % jednokratno, unaprijed

Na osnovu naprijed navedenog, dana 19.06.2014. godine, pod br: 02-05-19381-7/14, Vlada 
Kantona Sarajevo donijele je Odluku o zaduženju Kantona Sarajevo za kredit kod Razvojne 
banke  FBiH  u  iznosu  od  13.174.400,00  KM,  čime  su  se  stekli  uslovi  za  potpisivanje 
Ugovora o zajmu. Na osnovu člana IV Odluke o zaduženju, 19.06.2014. godine ministar 
finansija potpisao je Ugovor o kreditu,  kao i  instrumente obezbjeđenja (mjenice i platne 
naloge).

Nakon što su ispunjene sve obaveze iz  Ugovora,  Razvojna banka je 20.06.2014. godine 
izvršila prenos ukupnog iznosa od 13.174.400,00 KM kreditnih sredstava na transakcijski 
račun Kantona Sarajevo otvoren u Razvojnoj banci, čime je kredit postao efektivan.

U skladu sa čl. 30. stav 2. i 3. Zakona o dugu, zaduživanju i garancijama u Federaciji BiH, o 
nastalom zaduženju potrebno je da Vlada Kantona Sarajevo obavijesti Skupštinu Kantona 
Sarajevo i  Federalno  ministarstvo  financija/financija.  Prema čl.  9.  stav 1.  alineja  6.  i  7. 
Ugovora o kreditu sa Razvojnom bankom, dokaz o tome potrebno je dostaviti Razvojnoj 
banci Federacije BiH.

U vrijeme otplate ovog kredita, iznos za servisiranje duga za ukupan unutrašnji i vanjski dug 
Kantona Sarajevo, neće preći limit (10% prihoda ostvarenih u prethodnoj godini) određen 
članom 7. Zakona o dugu, zaduživanju i davanju garancija u FBiH (u 2014. 3,88%, u 2015. 
7,13%, u 2016. 7,75%, u 2017. 8,21%, u 2018. 9,60%, u 2019. 8,74%).

IZVOD IZ ZAKONA O DUGU, ZADUŽIVANJU I GARANCIJAMA U FBiH („Službene novine FBiH“ br.  
86/07, 24/09 i 44/10)

1. Ograničenja iznosa duga  

član 7.  

Federacija se može dugoročno zadužiti ukoliko iznos servisiranja duga za ukupan unutrašnji i vanjski dug i 
garancije koje dospijevaju u svakoj narednoj godini, uključujući i servisiranje za predloženo novo zaduženje i  
sve zajmove za koje su izdate garancije Federacije, zajedno sa ograničenjima iznosa duga kantona iz stava 2.  
ovog člana  ne prelaze 18% konsolidiranih prihoda Federacije  i  kantona  ostvarenih  u prethodnoj  fiskalnoj 
godini.  

Kantoni  se  mogu dugoročno zadužiti  ukoliko u vrijeme dugoročnog zaduženja iznos servisiranja  duga za 
ukupan unutrašnji i vanjski dug i garancije koje dospijevaju u svakoj narednoj godini, uključujući i servisiranje 
za predloženo novo zaduženje i sve zajmove za koje su izdate garancije kantona, ne prelaze 10% prihoda 
ostvarenih u prethodnoj fiskalnoj godini i u okvirima ukupnih ograničenja u skladu sa procedurom definiranom 
u stavu 5. ovog člana.  

Gradovi i općine mogu se dugoročno zadužiti ukoliko u vrijeme odobrenja zaduženja iznos servisiranja duga  
koji dospijeva u svakoj narednoj godini, uključujući i servisiranje za predloženo novo zaduženje i sve zajmove 
za koje su izdate garancije grada i općine, ne prelazi 10% prihoda ostvarenih u prethodnoj fiskalnoj godini.  

Federalnim vanbudžetskim fondovima je dozvoljeno da se zadužuju jedino unutar države i to u domaćoj valuti, 
uz prethodno pisano odobrenje Federalnog ministarstva finansija.  

Na osnovu mišljenja Komisije iz člana 4. ovog Zakona, Federalno ministarstvo finansija određuje maksimalan 
nivo konsolidiranog duga uključujući nove zajmove u narednoj fiskalnoj godini kao dio pripreme budžeta. U 
slučaju da Komisija ne može doći do sporazuma o nivou konsolidiranog duga, federalni ministar finansija je  
ovlašten odrediti maksimalan nivo konsolidiranog duga Federacije, u skladu sa stavom 1. ovog člana, kao i  
nivo novih zajmova za narednu fiskalnu godinu u fazi izrade budžeta. Zakonima o izvršenju budžeta Federacije  
i  kantona,  odnosno odlukama o izvršenju budžeta grada  ili  općine određuju se iznosi  novih zaduživanja i 
garancija u skladu sa utvrđenom gornjom granicom zaduživanja za narednu fiskalnu godinu.  

6. Obavještavanje o nastalim zaduženjima  

član 30.  

Najkasnije u roku od 30 dana od dana zaduženja Federalni ministar finansija će Vladi Federacije dostaviti  
izvještaj o nastaloj obavezi.  

Vlada  Federacije  će  najkasnije  u  roku od 60 dana  od dana zaduženja  obavijestiti  Parlament  Federacije  o  
nastalom zaduženju.  

Vlada kantona će u roku od 10 dana od dana davanja odobrenja za zaduživanje iz člana 21. stav 4. ovog 
Zakona obavijestiti Federalno ministarstvo finansija o zaduženju, uključujući informacije iz stava 2. član 7. 
ovog Zakona.  

Odredbe st. 1. i 2. ovog člana shodno primjenjuju kantoni, gradovi i općine.  

